
TA’LIMDA INNOVATSION 
KOMPETENTLIKNING 
AHAMIYATI

Qobilova Aziza Tursunovna
Shahrisabz davlat pedagogika instituti katta o‘qituvchisi

Annotatsiya: Ushbu maqolada ta’lim tizimida innovatsion kompetentlikning mohiyati, uning pedagogik faoliyatdagi 
tutgan o‘rni hamda zamonaviy ta’lim sifati va samaradorligiga ko‘rsatadigan ta’siri ilmiy asosda tahlil qilinadi. Shuningdek, 
maqolada ta’lim jarayonida innovatsion yondashuvni shakllantirishga xizmat qiluvchi asosiy omillar, talaba va peda-
goglarda kreativ fikrlashni rivojlantirish mexanizmlari yoritiladi. O‘zbekiston ta’lim tizimida innovatsion kompetentlikni rivoj
lantirish bo‘yicha amalga oshirilayotgan islohotlarning mazmuni ham izchil tahlil etiladi.

Kalit so‘zlar: innovatsiya, kompetentlik, innovatsion kompetentlik, kreativ fikrlash, raqamli ta’lim, zamonaviy pedagogika, 
innovatsion muhit, malaka.
Abstract: This article provides a scientific analysis of the essence of innovative competence in the education system, 
its role in pedagogical practice, and its impact on the quality and effectiveness of modern education. The article also 
discusses the key factors shaping an innovative approach in the educational process, as well as mechanisms for devel-
oping creative thinking among students and teachers. Furthermore, it offers an analytical overview of the reforms being 
implemented to enhance innovative competence within the education system of Uzbekistan.

Key words: innovative competence, innovation, competence, creative thinking, digital education, modern pedagogy, 
innovative environment, qualification.
Аннотация: В статье научно анализируется сущность инновационной компетентности в системе образования, её 
роль в педагогической деятельности и влияние на качество и эффективность современного образования. Кроме 
того, рассматриваются основные факторы формирования инновационного подхода в образовательном процессе 
и механизмы развития творческого мышления у студентов и преподавателей. Также проводится аналитический 
обзор содержания реформ, реализуемых в Республике Узбекистан в целях развития инновационной компетент-
ности в сфере образования.

Ключевые слова: инновационная компетентность, инновации, компетентность, творческое мышление, циф-
ровое образование, современная педагогика, инновационная среда, квалификация.

KIRISH
XXI asrda ta’lim jarayoni nafaqat bilim berish, balki ijodkorlik, yangilik yaratish va muammolarni mustaqil hal 

qilish kompetensiyalarini shakllantirishni ham talab etadi. Shu sababli zamonaviy ta’limda innovatsion kompe-
tentlik va uni rivojlantirish tushunchasi tobora markaziy ahamiyat kasb etib bormoqda. Innovatsion kompeten-
tlik – bu shaxsning yangi texnologiyalar, g‘oyalar va metodlarni samarali qo‘llashga, o‘z faoliyatini ijodiy tashkil 
etishga va doimiy o‘sishga tayyorlik darajasidir. Bu kompetensiya pedagogning kasbiy mahoratini, ta’lim muas-
sasasining raqobatbardoshligini va talabalarning kelajakdagi muvaffaqiyatini belgilab beruvchi asosiy omil deb 
ta’riflash mumkin. O‘zbekiston Respublikasi Prezidentining “Ta’lim tizimini raqamlashtirish va innovatsion rivoj
lantirish chora-tadbirlari to‘g‘risida”gi farmonlari hamda “2022–2026-yillarda yangi O‘zbekistonning taraqqiyot 
strategiyasi” mazmunida aynan ta’lim tizimi barcha turlarida innovatsion ta’lim muhitini shakllantirish davlat 
siyosatining ustuvor yo‘nalishlaridan biri sifatida belgilangan.

MAVZUGA OID ADABIYOTLAR SHAHRI
Yevropa mamlakatlari o‘qitish tizimida avj olgan kompetensiyaviy yondashuv Rossiya pedagog olimlarini 

chuqur izlanishlar olib borishga chorladi. Olib borilgan ilmiy izlanishlar natijasida kompetensiya masalasining 
dolzarbligi eng avvalo o‘qituvchi va pedagogning kasbiy kompetensiyasini shakllantirish va takomillashtirish 
deb topildi. Aslida Yevropa mamlakatlari va Rossiyada pedagogik kasbiy kompetensiya muammolari bo‘yicha 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

749

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

chorak asrdan buyon ilmiy tadqiqot ishlari olib borilayotganligi, ammo bu masalalarda aniq bir to‘xtamga kelin-
maganligi ko‘zga tashlandi. Agar biz AQSh oliy pedagogik ta’limi tizimi faoliyatiga nazar tashlamoqchi bo‘lsak, 
B. D. Vulfson, T. N. Kurilova, Z. A. Molkova va boshqalarning ilmiy ishlarini; agar AQSh pedagogik ta’limining 
maqsadlari haqida bilmoqchi bo‘lsak, N. D. Nikandorova, V. Ya. Pilipovskiy; bo‘lg‘usi o‘qituvchilarning kasbiy 
pedagogik ta’limi bo‘yicha G. G. Agapova, O. O. Borovikova, V. S. Budenko va boshqalarning ishlarini; AQSh 
o‘qituvchilarining malaka oshirish tizimi haqida esa V. B. Gargay, N. I. Kustinova va boshqalarning ishlariga 
nazar tashlasak, maqsadga muvofiq bo‘ladi.

Yuqorida nomlari tilga olingan olimlarning ilmiy ishlaridan Rossiya va AQSh ta’lim tizimi bir-birini to‘ldirib 
boyitganligini tasavvur qilishimiz mumkin. AQSh, Kanada, Avstraliya va bir qator Yevropa mamlakatlarida peda-
gogik kadrlar tayyorlashning uzluksiz tizimi yaratilganligi ko‘zga tashlanadi va ular bu muammoni ma’lum bir 
tizimga solib keng o‘rganayotganligini aytish mumkin.

TADQIQOT METODOLOGIYASI
Ta’limda innovatsion kompetentlikning ahamiyati haqida dunyo olimlari va ular bilan bir qatorda o‘zbek 

olimlari ham keng ko‘lamli izlanish va tadqiqotlar olib borgan, quyida ularning ba’zi birlari haqida keltirib o‘tamiz.
N. Xo‘jayevning fikricha, “Innovatsion kompetentlik – bu pedagog shaxsining o‘z kasbiy faoliyatiga yangilik 

kiritish, o‘quv jarayonida ilg‘or texnologiyalarni samarali qo‘llash va o‘z ustida izchil ishlashga tayyorlik daraja-
sidir.” Unga ko‘ra, har bir o‘qituvchi o‘z kasbiy kompetensiyasini doimiy ravishda yangilab borishi, o‘z faoliyatida 
innovatsion yondashuvlardan foydalanishi zarur.

D. To‘raqulovaning fikriga ko‘ra, “Bugungi kunda ta’limda innovatsion kompetentlik – bu o‘qituvchining 
zamon talabiga mos fikrlay olish qobiliyatidir. Innovatsion fikr yuritishsiz ta’lim sifatini oshirish mumkin emas.” 
Olimaning fikricha, innovatsion kompetentlik nafaqat texnologik savodxonlik, balki yangilikni tatbiq etish 
madaniyatidir.

Sh. Jo‘rayeva ham bu tushunchaga izoh beradi va uni “Pedagog innovatsion kompetentlikka ega bo‘lmasa, 
u o‘z darslarini interfaol, ijodiy va zamonaviy shaklda tashkil eta olmaydi. Shu bois innovatsion yondashuv – 
ta’limda sifat kafolatidir”, deb ta’kidlaydi.

R. Yuldasheva esa “Innovatsion kompetentlik – bu shaxsning kasbiy o‘zgarishlarga tayyorligi va ularni 
boshqarish qobiliyati. Ta’lim tizimidagi islohotlar innovatsion fikrlovchi o‘qituvchilarga tayanadi”, deya fikr bildi-
radi.

Kanadalik Michael Fullan ham innovatsion kompetentlik tushunchasini “Innovatsiyasiz ta’lim – bu takror-
lashdan iborat”, deb izohlaydi. Fullan ta’kidlashicha, o‘qituvchilar innovatsion kompetensiyaga ega bo‘lmasa, 
ular faqat eski bilimlarni uzatadi, yangi bilimlarni yaratish esa to‘xtaydi.

Buyuk britaniyalik Ken Robinson “Ta’lim tizimi o‘quvchilarda ijodkorlikni o‘ldirmasligi kerak, balki uni inno-
vatsion yondashuvlar orqali rag‘batlantirishi zarur”, deya ta’kidlaydi. Robinsonning fikricha, innovatsion kompe-
tentlik o‘qituvchining kreativ fikrlashni qo‘llab-quvvatlash qobiliyati bilan bevosita bog‘liq.

AQShlik olim Peter Drucker ham “Innovatsiya – bu bilimni amaliyotga aylantirish san’atidir. Ta’limda inno-
vatsion kompetentlik – o‘qituvchining bilimni amaliy qadriyatlarga aylantirish mahoratidir”, degan tushunchani 
keng izohlaydi.

TAHLIL VA NATIJALAR
Pedagogika sohasida va fanida innovatsion kompetentlik keng qamrovli tushuncha bo‘lib, u quyidagi 

tarkibiy qismlarni o‘z ichiga oladi:

•	 kognitiv komponent – yangi bilimlarni izlash va tahlil qilish qobiliyati;

•	 amaliy komponent – o‘quv jarayonida ilg‘or texnologiyalarni tatbiq etish malakasi;

•	 emotsional-irodaviy komponent – o‘zgarishlarga ochiqlik, tashabbuskorlik va ijodkorlik;

•	 refleksiv komponent – o‘z faoliyatini baholash va takomillashtirishga tayyorlik.

Demak, innovatsion kompetentlik – bu faqat texnologik savodxonlik emas, balki yangilikka ongli muno-
sabat, fikr yangiligi va amaliy kreativlikni o‘z ichiga oluvchi kompleks ko‘nikmadir. Ta’lim tizimida innovatsion 
kompetentlikning o‘rni alohida bo‘lib, innovatsion kompetentlik pedagog va talaba faoliyatida quyidagi yo‘na
lishlarda muhim ahamiyat kasb etadi:

1.	 Pedagog uchun – darslarni interfaol metodlar, raqamli platformalar, sun’iy intellekt vositalari asosida tashkil 
etish imkonini beradi.

2.	 Talaba uchun – mustaqil fikrlash, muammoli vaziyatlarda yechim topish va jamoaviy ishlash ko‘nikmalarini 
rivojlantiradi.

3.	 Ta’lim tizimi uchun – o‘qitish jarayonini sifat jihatidan yangi bosqichga olib chiqadi, samaradorlikni oshiradi.

O‘zbekiston ta’lim tizimida innovatsion kompetentlikni rivojlantirish yo‘nalishlarini izohlash bugungi kunda 
olib borilayotgan pedagogik tadqiqotlarning asosiy bahs-mavzularidan biri sifatida keng tahlil qilinmoqda va 
so‘nggi yillarda O‘zbekiston ta’lim tizimida innovatsion yondashuvlarni keng joriy etish maqsadida quyidagi 
islohotlar amalga oshirilmoqda:

•	 “Raqamli ta’lim” milliy loyihasi doirasida barcha bosqichlarda AKT kompetensiyalarini rivojlantirish;

•	 ta’lim muassasalarida pedagogik innovatsiyalar markazlarining tashkil etilishi;

•	 xalqaro hamkorlik dasturlari orqali pedagoglarning malakasini oshirish;

•	 “Ustoz” va “Innovatsion o‘qituvchi” tanlovlarini joriy etish orqali ilg‘or pedagogik tajribalarni ommalashtirish.

Bu islohotlar ta’lim tizimida innovatsion kompetentlikni nafaqat pedagoglar, balki talabalar orasida ham 
mustahkamlashga xizmat qilmoqda. Bugungi kunda ta’lim tizimida innovatsion kompetentlikni shakllantirish-
ning samarali yo‘llari sifatida quyidagilar ajratib ko‘rsatilmoqda:

•	 doimiy kasbiy rivojlanish uchun o‘z ustida ishlash madaniyati;

•	 amaliy mashg‘ulotlar va loyiha asosidagi ta’lim jarayonini tashkil etish;

•	 innovatsion muhit – o‘quv muassasalarida erkin fikrlash va tashabbusni qo‘llab-quvvatlovchi atmosferani 
yaratish;

•	 texnologik ta’minot – raqamli resurslar, interfaol platformalar, onlayn kurslardan keng foydalanish.

Innovatsion kompetentlik – bu shaxsning, ayniqsa o‘qituvchining, o‘z kasbiy faoliyatida yangilik kiritish, ilg‘or 
texnologiyalarni qo‘llash, ijodiy fikrlash va doimiy o‘rganishga tayyorlik darajasidir. U o‘z ichiga quyidagilarni 
oladi:

•	 yangilikni idrok etish va yaratish qobiliyati;

•	 texnologik savodxonlik;

•	 muammoli vaziyatlarda ijodiy yechim topish;

•	 o‘z ustida ishlash va o‘zgarishga moslashish.

Tahlillar shuni ko‘rsatadiki, ta’limda innovatsion kompetentlikning mazmuni bo‘lajak pedagoglarda kasbiy 
faoliyatni yoritish bilan birga u o‘z ichiga quyidagilarni qamrab oladi:

•	 innovatsion kompetentlik – ta’lim sifatining, o‘qituvchining kasbiy mahorati va talabalar ijodkorligining 
poydevoridir;

•	 u o‘qituvchini yangilik yaratuvchi shaxs sifatida shakllantiradi;

•	 innovatsion kompetentliksiz zamonaviy ta’lim tizimi samarali ishlay olmaydi.

Shuning uchun har bir pedagog o‘z faoliyatida ijodkorlik, texnologik savodxonlik va doimiy o‘rganishga 
tayyorlikni rivojlantirishi zarur.

XULOSA VA TAKLIFLAR
Xulosa qilib aytganda, innovatsion kompetentlik – bu zamonaviy ta’lim tizimining muvaffaqiyati uchun zarur 

strategik omildir. U o‘qituvchining kasbiy mahoratini oshiradi, ta’lim jarayonining samaradorligini kuchaytiradi va 
talabalarning ijodiy hamda tanqidiy fikrlash salohiyatini rivojlantiradi. Shunday qilib, innovatsion kompetentlikni 
shakllantirish – raqobatbardosh, kreativ, mustaqil fikrlovchi avlodni tarbiyalashning asosiy yo‘li hisoblanadi. 
Oliy ta’limda tahsil olayotgan bo‘lajak tarbiyachi-pedagoglarning innovatsion kompetensiyasi takomillashuvida 
nazariy tayyorgarliklar bilan birga amaliy tayyorgarliklar uzviyligi ko‘zga tashlanadi. Bo‘lajak tarbiyachi-peda-
goglarning amaldagi innovatsion tayyorgarligida tashkiliy jihatlar, tanlangan shakllar va qo‘llanilgan metodlar 
juda muhim hisoblanadi.

